
doktori, dotsent, Nizomiy nomidagi Toshkent davlat
pedagogika universiteti Amaliy psixologiyasi

XX ASRNING UCHINCHI CHORAGIDAGI IQTISODIY, IJTIMOIY
O‘ZGARISHLAR VA ULARNING DEMOGRAFIK JARAYONLARGA TA’SIRI

Yakubov O‘tkir Shermamatovich
Termiz davlat pedagogika instituti dotsenti
Annotatsiya. Ushbu maqolada XX asrning uchinchi choragidagi iqtisodiy, ijtimoiy o‘zgarishlar, sanoatlashtirish va

sanoatning rivojlanishi, texnik taraqqgiyot, hamda tibbiyot yutuqglarining paydo bo‘lishi va ularning demografik
jarayonlarga ta’siri hagida mulohazalar yuritilgan.

Kalit so‘zlar: sanoatlashtirish, texnik taraqqiyot, tibbiyot yutuqlari, demografik jarayonlar, aholi salmog‘i, gishloq
aholisi, kolxozlar, sovxozlar, urbanizatsiya.

DOI: https://doi.org/10.47390/SPR1342V4S19Y2024N04

Kirish. XX asrning uchinchi choragidagida yangi texnikalar va tibbiyot yutuqlarining
paydo bo‘lishi va respublikaga kirib kelishi, yashash sharoitlarini yaxshilash kabi o‘zgarishlar
ma’'lum darajada demografik vaziyatga va bolalar o‘limini kamaytirishga ijobiy ta’sir
ko‘rsatgan. Umuman olganda, bu davr demografik tuzilishdagi siljishlar, shahar aholisining
o‘sishi va O‘zbekistonning demografik jarayonlariga ijtimoiy-iqtisodiy omillarning ta’siri bilan
ajralib turadi[1]. 1961-yildan 1970-yilgacha bo‘lgan davrda O‘zbekistonda aholi tarkibida
sezilarli o‘zgarishlar ro‘y bergan, bu o‘sha davrning umumiy demografik tendensiyalarini aks
ettirgan.

Tadqiqot metodlari. Maqolani tayyorlashda omillarni tahlil qilish usuli, (siyosiy,
igtisodiy, ijtimoiy, demografik va etnik omillar) tarixiy tamoyil, tarixiy gqiyoslash va
umumlashtirish kabi metodlardan foydalanildi.

Muhokama va mulohazalar. XX asrning uchinchi choragidagi iqtisodiy, ijtimoiy
o‘zgarishlar, sanoatlashtirish va sanoatning rivojlanishi, texnik taraqqgiyot, hamda tibbiyot
yutuqglarining paydo bo‘lishi hamda tibbiy xizmatning yaxshilanishining demografik
jarayonlarga ta’siri sezilarli bo‘lgan. Shuningdek, shaharlar aholisining ko‘payishi jamiyatning
ijtimoiy-iqtisodiy tuzilishiga ham ta’sir ko‘rsatgan. Bu davrda tug‘ilishning yuqori darajasi
tufayli bolalar sonining ko‘payishi kuzatiladi. Bu ta’lim, tibbiy xizmat hamda ijtimoiy himoya
sohasida yangi muammolarni keltirib chigargan.

O‘zbekistonda o‘rta (to‘liq va to‘ligsiz) va oliy ma’lumotlilar salmog‘i 1939-yilda har
ming kishiga 55(%o) kishini, 1959 yilda 354(%o) kishini va 1970-yilda 458(%o) kishini tashkil
qilgan. 1939-yilga nisbatan 1959-yilda savodlilar salmog‘i 6 martaga, 1970-yilda esa, qariyb 9
martaga ortgan. Ammo, bu davrda o‘qimishlilar salmog'i Latviya, Estoniya va Armanistonda
ancha yuqori, ya’ni 50 foizdan oshgan.

[jtimoiy-demografik o‘zgarishlar, demografik vaziyatning bu davrlardagi o‘ziga xosligi
shundaki, mintaga aholisining irqiy, etnik va madaniy xususiyatlarida millatlarning o‘zaro
tushunish, an’analarini qadrlash va o‘zaro moslashish shakllangan. Ushbu o‘zgarishlar nafaqat
O‘zbekistonning demografik manzarasini tavsiflabgina qolmay, balki butun sobiq “Ittifoq”ning
ijtimoiy-iqtisodiy rivojlanishiga ham ta’sir ko‘rsatgan.

1961-1970-yillarda O‘zbekistonda migratsiya va boshqa demografik jarayonlarga ta’sir
ko‘rsatgan muhim ijtimoiy-iqtisodiy o‘zgarishlar ro‘y bergan. Mintagada sanoatlashtirish va
sanoatning rivojlanishi mamlakatning boshqa qismlaridan ishchi kuchining kirib kelishiga
sabab bo‘lgan[2]. Bu shahar aholisining ko‘payishiga va yangi sanoat hududlarining
shakllanishiga yordam bergan. Bu davrda, aynigsa, yangi ma'muriy-hududiy birliklarning
shakllanishi va yangi korxonalar qurilishi munosabati bilan turli etnik guruhlar o‘rtasidagi
migratsiya jarayonlari ham sodir bo‘lgan.

Umuman olganda, ushbu jarayonlar bu davrda O‘zbekistonning demografik tuzilishiga
sezilarli  o‘zgarishlarni keltirib chigargan hamda mamlakatni ijtimoiy-igtisodiy
rivojlantirishning muhim jihatlarini aks ettirgan[3]. 1961-yildan 1970-yilgacha bo‘lgan davrda
O‘zbekistonda mintaqa iqtisodiyotida muhim rol o‘ynagan bir qancha yirik sanoat korxonalari
mavjud edi. Ulardan ba’zilari:

1. Toshkent traktor zavodi (TTZ) Sovet Ittifoqidagi yirik qishloq xo‘jaligi korxonalaridan
biri bo‘lgan. Bu davrda zavodda minglab odamlar ishlagan, traktorlar va ehtiyot gismlar ishlab
chigarish ham iqtisodiyotning turdosh tarmogqlari rivojiga hissa qo‘shgan.

2. Toshkent aviatsiya zavodi — samolyotlar va boshqa uskunalarini ishlab chiqargan.
Ushbu korxona ko‘plab odamlar ish bilan ta’'minlangan.

3. To‘gimachilik va tikuvchilik korxonalari-bu davrda O‘zbekistonda to‘gimachilik
sanoatida muhim o‘rin tutgani holda, sohaning to‘gqimachilik fabrikalari va tikuvchilik
fabrikalari ham mintaganing ko‘plab aholisini ish bilan ta’minlagan. Ushbu va boshqga sanoat
korxonalari shu davrda O‘zbekiston igtisodiyotida muhim rol o‘ynab, minglab odamlarni ish
bilan ta’'minlagan va mamlakat sanoat ishlab chigarishiga salmoqli hissa qo‘shgan.

1970-yilda O‘zSSR aholisi 11 973 086 kishini tashkil etib, tug‘ilish 401 664 kishini, o‘lim
ko‘rsatkichi 66 153 kishini va tabiiy o‘sish 335 511 kishini tashkil gilgan.

1-jadval
1970-1979-yillardagi demografik jarayonlar
Umumi Tugilish O'lim Tabii T)a:::ﬁ’
aholiy Tugilish | (1000 | O1lim | (1000 O,Sisﬁ' (1000
kishiga) kishiga)

Kishiga)

1970 11973 086 401 664 33,5 66 153 55 335511 28,0

1971 12 354111 425 688 34,5 67 131 54 358 557 29,1

1972 12756 008 421 464 33,0 77 872 6,1 343 592 26,9

1973 13155106 441 385 33,6 83 137 6,3 358 248 27,3

1974 13569012 462 182 34,0 86 807 6,4 375 375 27,6

1975 13981103 478 527 34,2 100 206 7,1 378 321 27,1

1976 14 389 018 503 637 35,0 101 426 7,0 402 211 28,0

1977 14786 076 493 411 33,3 104 218 7,0 389 193 26,3

1978 15391123 514132 33,4 105167 6,8 408 965 26,6

1979 15391112 535928 34,8 109 459 7,1 426 469 27,7

Manba: Itogi vsesoyuznoy perepisi naseleniya 1979 goda Uzbekskoy SSR. -M, 1980.

1975-yilda esa, respublika aholisi 13 981 103 kishini tashkil qilib, bu davrlar oralig‘ida
aholi 2 008 017 kishiga ko‘paygan va 1975-yilda tug‘ilish 478 527 kishini, o‘lim ko‘rsatkichi
100 206 kishini, tabiiy o‘sish esa 378 321 kishini tashkil gilgan. 1979-yilga kelib respublika
aholisi 15 391 112 kishiga yetib, 1970-yilga nisbatan o‘n yil davomida aholi 3 418 026 kishiga
ko‘paygan. Bu yillar davomida tug‘ilish 33 promilledan 35 promillegacha, o‘lim ko‘rsatkichi
54 promilledan 7,1 promillegacha, tabiiy o‘sish 27,1 promilledan 29,1 promillegacha
tebranishda bo‘lgan.

[jtimoiy-demografik o‘zgarishlar aholi tarkibiga, shu jumladan, aholining yosh tarkibi va
etnik tarkibiga ham ta’sir ko‘rsatgan, bu o‘sha davr demografik vaziyatini tushunish uchun
muhim. Shunday qilib, 1971-1980-yillarda O‘zbekistondagi demografik jarayonlar aholining
o‘sishi, urbanizatsiya va aholi tarkibidagi o‘zgarishlar bilan ajralib turadi, shuningdek,
mamlakatning ijtimoiy-iqtisodiy rivojlanishidagi muhim tendensiyalarni aks ettiradi.

1959-1979-yillar davomida umumiy aholining o'sish sur’atlari “Ittifoq”dagi
respublikalar ichida Tojikiston (91,9 foiz), O‘zbekiston (86,5 foiz), Turkmaniston (82,0 foiz),
Armaniston (71,9 foiz), Qirg‘iziston (70,8 foiz) va Ozarbayjon (63,0 foiz)da yuqori bo‘lgan.
“Ittifoq"ning g‘arbiy o‘lkalari: RSFSRda (17,0 foiz), Ukrainada (18,8 foiz), Belorussiyada
(18,7 foiz) aksincha ancha kam bo‘lgan.

1959-1979-yillarda ya’ni 20 yil davomida sobiq “Ittifoq”ning shahar aholisi 63,3 foizga
o‘sgan bo‘lib, Estoniya SSR “Ittifoq” tarkibiga kirganligi sababli 1022 ming kishi shahar aholisi
sifatida qolgan 14 ta respublika shahar aholisi (162564 ming kishi) bilan qo‘shib hisoblaganda
163586 ming kishini tashkil gilgan.

Shahar aholisi salmog‘i Tojikiston va Belorussiyada 2 martaga, Armanistonda
2,1 martaga, O‘zbekiston va Moldovada 2,2 martaga ortgan. Shahar aholisining 1959-va 1979-
yillardagi ko‘rsatkichlarining qiyosiy saldosi Latviyadan tashqari, qolgan respublikalarning
barchasida 50 foizdan yuqori va Latviyada eng kam o'sish ko‘rsatkichi 47 foizni tashkil
etgan[4]. Bu davrda qishloq aholisi salmog‘i qiyosida, O‘zbekistonda eng yuqori ko‘rsatkich
ya'ni 63,7 foiz qayd etilgan. Shuni ta’kidlash joizki, sobiq “Ittifoq” respublikalari ichida tahlil

35



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/9 (4) - 2024

gilinayotgan 20 yil davomida O‘zbekiston, Tojikiston va Turkmanistonda shahar aholisi saldosi
ham, qishloq aholisi saldosi ham yuqori bo‘lgan.

1979-yil (17-yanvar holatiga) O‘zbekiston SSRda jami aholi 15391 ming kishini tashkil
etgani holda respublikada aholi soniga ko‘ra Toshkent oblasti (1792 ming kishi), Toshkent
shahri (1785 ming kishi), Samarqand oblasti (1784 ming kishi), Farg‘ona oblasti (1694 ming
kishi) yetakchilik qilib, ularning aholi soni 1500 ming kishidan yuqori bo‘lgan. Bu oblastlar
o‘sha davrda aholi soniga ko‘ra yirik oblastlar hisoblangan.

Aholi soni 1 mIn.dan 1,5 mln. gacha bo‘lgan oblastlar sifatida: Andijon (1349 ming kishi),
Buxoro (1263 ming kishi), Qashqadaryo (1120 ming kishi), Namangan (1100 ming kishi)
oblastlarini qayd etish mumkin. Aholisi 1 mln.gacha bo‘lgan oblastlarga: Qoraqalpoq ASSR (304
ming kishi), Surxondaryo (895 ming kishi), Xorazm (744 ming kishi), Jizzax (512 ming kishi) va
Sirdaryo (449 ming kishi) oblastlarini sanab o‘tish mumkin.

O‘sha davrda fagatgina Toshkent shahrida aholi 1 mln.dan oshgan. Shahar aholisi soni
500 mingdan ortgan oblastlarga esa, Toshkent (773 ming kishi), Samarqand (723 ming kishi)
va Farg'ona (566 ming kishi) oblastlarini ajratish lozim. Shaharliklar salmog'i yuqori bo‘lgan
oblastlar sifatida Toshkent (43 foiz), Qoraqalpoq ASSR (42 foiz) hamda Samarqand (41foiz)
oblastlarini qayd etish mumkin.

Xulosa. 1970-1979-yillarda O‘zbekistonda mintaqaning ijtimoiy-iqtisodiy rivojlanishi
uchun muhim bo‘lgan demografik o‘zgarishlar yuz bergan. Bu davrda demografik
jarayonlarning asosiy jihatlaridan biri aholining o‘sishi bo'lib, bu tug‘ilishning yuqori darajasi,
sog'ligni nazorat qilish tizimi hamda tibbiy xizmatlarning yaxshilanishi hisobiga o‘limning
kamayishi vaziyati bilan izohlanadi. Shu bilan birga, urbanizatsiya jarayoni ham davom etgan,
bu yesa qishloq aholisining ish izlab shaharlarga ko‘chishi va yashash sharoitlarini yaxshilash
hisobiga shahar aholisi ulushining oshishiga olib kelgan[5,6,7,8]. Bu shahar infratuzilmasi va
mehnat muhofazasida yangi muammolarni keltirib chiqargan.

Kollektivlashtirish: 1950-yillarning boshlarida kolxoz va sovxozlar qishloq xo‘jaligini
tashkil etishning asosiy shakllariga aylangan. Dehqonlarga shaxsiy tomorqalarini kolxoz yoki
sovxozlarga birlashtirishga buyruq berilgan, bu esa ijtimoiy o‘zgarishlarga, yer va resurslarning
gayta tagsimlanishiga olib kelgan.

